
ᐱᔾᔪᑎᖃᕐᑐᖅ: ᑎᑎᕋᖅ ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒋᓂᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

 

ᑭᒐᕐᑐᕐᖢᒋᑦ ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓇᒃᓯᐅᔾᔨᕗᖓ ᒥᓂᔅᑕᒧᑦ ᑎᑎᕋᕐᒥᒃ ᐱᔾᔪᑎᒋᓪᓗᒋᑦ 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᐊᑎᓕᐅᕐᑕᐅᓯᒪᔪᖅ ᐊᐅᓚᓂᖓᓄᑦ ᐃᒃᓯᕙᐅᑕᕐᒧᑦ ᑲᑎᒪᔨᓂᖔᕐᖢᓂ ᓄᓇᓕᒃᓂᒃ 
ᑭᒐᕐᑐᐃᔪᑦ ᐊᐅᓱᐃᑦᑐᖅᒪ ᖃᐅᓱᐃᑦᑐᖅ, ᐃᒃᐱᐊᕐᔪᒃ ᐊᒻᒪᓗ ᕿᑭᕐᑕᕐᔪᐊᖅ. ᑲᑎᒪᔩᑦ ᑕᒪᕐᒥᒃ ᐊᖏᓚᐅᕐᑐᑦ 
ᐃᑲᔪᕐᑐᐃᓪᓗᑎᒃ ᑎᑎᕋᕐᒥᒃ ᑕᒪᑐᒪᓂ ᐱᓇᓱᐊᕈᓯᕐᒥ.  

ᖃᐅᔨᒪᔪᒍᑦ ᐆᒪᔪᓕᕆᔨᕐᔪᐊᒃᑯᑦ ᐃᓚᒋᔭᐅᖏᑦᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑭᓯᐊᓂ ᐅᖃᐅᔾᔨᒋᐊᖃᑦᑕᕐᓂᖏᓐᓂᒃ 
ᑮᓇᐅᔭᒃᓴᕈᑕᐅᔪᓂᒃ ᐃᖃᓗᒐᓱᒃᓂᒃᑯᑦ ᑭᖑᖕᐸᖕᓂᒃ ᐊᒻᒪᓗ ᓇᑖᕐᓇᓂᒃ ᐊᒻᒪᓗ ᐱᓪᓚᕆᐅᒋᒐᑦᑎᒍ 
ᖃᐅᔨᒪᔭᕆᐊᖃᕐᓗᑎᑦ ᐃᓱᒫᓗᑎᒋᔭᑦᑎᓐᓂᒃ ᐱᔾᔪᑎᒋᓪᓗᒍ ᐊᕋᒍᒐᓴᒃᓄᑦ ᐅᕿᖏᓐᓂᕐᒥᒃ ᐱᓇᓱᒍᑕᐅᔪᑦ ᒫᓐᓇ 
ᐃᒪᐃᓕᖓᓂᕗᑦ ᒪᓕᒃᓗᒍ ᐊᐅᓚᑦᑎᔭᕆᐊᖃᕐᖢᑕᓗ. 

 

1.           ᑐᒃᓯᕋᕐᑐᒍᑦ ᐅᒪᔪᓕᕆᔨᕐᔪᐊᒃᑯᑦ ᐊᖏᖁᓪᓗᒋᑦ ᐊᕋᒍᒧᑦ ᑭᖑᕙᕆᐊᕐᓯᒪᓚᐅᑲᒃᓗᓂ ᐊᕋᒍᒐᓴᒃᓄᑦ ᑐᒃᓯᕋᐅᑎᑦ 
ᐅᕿᖏᓐᓂᕐᒧᑦ ᐱᔾᔪᑎᒋᓪᓗᒍ ᓄᕙᖕᓇᕐᔪᐊᒧᑦ ᓄᓇᕘᒥ ᐃᖃᓗᓕᕆᔨᐅᔪᑦ  ᐊᒻᒪᓗ ᓄᓇᕘᒥ ᐊᒃᓱᕈᓐᓇᕐᑐᒃᑰᓂᖏᓐᓄᑦ 
ᓄᕙᖕᓇᕐᔪᐊᕐ-19.  

2.            ᑐᒃᓯᕋᕐᑐᒍᑦ ᐅᒪᔪᓕᕆᔨᕐᔪᐊᒃᑯᑦ ᐱᒋᐊᕐᑎᑦᑎᖏᓚᐅᑲᒃᓗᑎᒃ ᐊᕋᒍᒐᓴᒃᓄᑦ ᑐᒃᓯᕋᕐᓂᖏᑦ ᐅᕿᖏᓐᓂᕐᒥᒃ 
ᐱᓇᓱᒃᑐᓄᑦ ᐱᔭᕆᐊᖃᕐᓂᐊᕐᒪᑕ ᐊᐅᓚᑦᑎᔨᐅᔪᑦ ᓄᓇᕘᒥ ᐃᖃᓗᓕᕆᓂᕐᒧᑦ ᐊᓯᐊᓂᒃ 
ᐃᓱᒪᒃᓴᕐᓯᐅᓚᐅᑲᒋᐊᖃᕐᑎᓪᓗᒋᑦ ᐆᒪᓇᓱᑐᐃᓐᓇᓚᐅᑲᖕᒪᑕ ᓯᕗᕋᓈᕐᑐᒦᓐᓂᕗᓪᓗ ᑮᓇᐅᔭᑎᒍᑦ.  

3.            ᓈᒻᒪᖏᒻᒪᑦ ᐊᒻᒪᓗ ᐊᔾᔨᒌᒃᑎᑕᐅᓂᐅᖏᒻᒪᑦ ᐱᔭᕆᐊᖃᕐᑎᑕᐅᓗᑕ ᐊᕋᒍᒐᓴᒃᓄᑦ ᐅᕿᖏᓐᓂᕐᒥᒃ ᐱᓇᓱᒃᓗᑕ 
ᓯᕗᓂᒃᓴᒧᑦ ᐃᒃᐱᖕᓇᐅᑎᓂᐊᕐᑎᓪᓗᒍ ᑐᓂᔭᐅᖃᑦᑕᕐᓂᕗᑦ ᐅᕿᖏᓐᓂᕐᒥᒃ ᓄᓇᓕᑦᑎᓐᓄᑦ ᒫᓐᓇᓗ ᐊᒃᓱᕈᕐᓇᕐᑐᒦᓪᖢᑕ 
ᓄᕙᖕᓇᕐᔪᐊᒧᑦ ᑭᓇᐅᔭᑎᒍᓪᓗ ᓇᓗᓈᕿᔪᓄᑦ ᑲᓇᑕᒥ ᐊᕋᒍᒐᓴᒃᓄᑦ ᑕᐃᒪᐃᑦᑲᓐᓂᕐᒪᑕ ᓇᓗᓈᕿᓪᓗᑎᒃ 
ᐋᕿᒍᑎᒃᓴᐃᓪᓗ ᓴᕿᓕᒑᖏᓚᐅᑲᕐᖂᔨᖕᒪᑕ.  

4.           ᐋᕿᒃᓱᐃᑦᑎᐊᕋᓱᒃᓗᑕ ᑐᒃᓯᕋᐅᑎᑦᑎᓐᓂᒃ ᐅᕿᖏᓐᓂᕐᒥᒃ ᐃᓚᐅᑎᑦᑎᔭᕆᐊᖃᕋᑦᑕ ᐊᑑᑎᖃᑦᑎᐊᕐᑐᒃᑯᑦ 
ᐱᖁᑎᖃᕐᑎᐅᔪᓂᒃ ᑎᒍᒥᐊᕐᑎᐅᔪᓂᒃ ᓄᓇᓕᐅᔪᓂᒃ ᑭᓯᐊᓂ ᒐᕙᒪᒃᑯᑦ ᒪᓕᒐᖃᕐᑎᑦᑎᖕᒪᑕ ᓂᐅᕈᖃᑦᑕᕐᑐᑦ 
ᐱᑐᐃᓐᓇᖏᓪᖢᑎᒃ ᐅᖃᓪᓚᒃᕕᒋᔭᕐᑐᕈᓐᓇᔾᔨᐊᖏᓐᓇᑦᑎᒍ ᑐᒃᓯᕋᐅᑎᑦᑕ ᒥᒃᓴᓄᑦ.  

5.           ᓄᓇᕘᒥ ᐃᖃᓗᓕᕆᓂᕐᒧᑦ ᐱᔭᒃᓴᖃᕐᖢᑕ ᐊᔾᔨᐅᖏᑦᑐᓂᒃ ᐊᒻᒪᓗ ᐊᔪᕈᑎᒃᓴᓂᒃ ᐱᑕᖃᕐᒪᑦ 
ᐊᔪᕐᓴᕈᑕᐅᓂᐊᕐᑐᓂᒃ ᑮᓇᐅᔭᒃᓴᕋᓱᒃᓂᑦᑎᓐᓄᑦ ᐅᔾᔨᕐᓴᕋᓱᒋᐊᖃᕐᓗᑕᓗ ᖃᓂᒻᒪᒃᑕᐃᓕᒪᓂᕐᒧᑦ ᐊᒻᒪᓗ ᑮᓇᐅᔭᑎᒍᑦ 
ᒪᑭᒪᓇᓱᒋᐊᖃᕐᖢᑕ.   

ᑕᐃᒪᐃᓐᓂᖓᓄᑦ, ᑕᕙᓃᑦᑐᑦ ᑎᑎᕋᖅ ᐅᖃᕐᓯᒪᔭᕗᑦ ᐃᓱᒫᓗᑎᒋᔭᑦᑎᓐᓂᒃ ᑎᑎᕋᕐᒥ ᐊᐱᕆᔭᕆᐊᖃᕋᑦᑕ ᑎᓕᐅᕆᕗᒍᑦ 
ᐆᒪᔪᓕᕆᔨᕐᔪᐊᒃᑯᑦ ᑭᖑᕙᕆᐊᕐᑎᑦᑎᓚᐅᑲᖁᓪᓗᒋᑦ ᐊᕋᒍᒧᑦ ᐊᑕᐅᓯᕐᒧᑦ ᐊᕋᒍᒐᓴᒃᓄᑦ ᑐᒃᓯᕋᐅᑎᓂᒃ ᐅᕿᖏᓐᓂᕐᒧᑦ 
ᐱᓇᓱᒃᑐᓄᑦ ᐊᒻᒪᓗ ᒫᓐᓇ ᐃᓕᖁᓯᐅᔪᖅ ᑲᒧᓯᓚᐅᑲᖁᓪᓗᒍ ᐊᕋᒍᒧᑦ ᐊᑕᐅᓯᕐᒧᑦ.  

ᖁᔭᓐᓇᒥᒃ ᐃᓱᒪᒃᓴᕐᓯᐅᕈᓐᓴᕋᕕᑦ 

ᕼᐃᐅᓕ ᐃᐅᕈ 

ᐊᐅᓚᑦᑎᔨᒻᒪᕆᒃ 

ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ  

 


